ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՕԳՈՍՏՈՍԻ 11-Ի N 1365-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

 1.Իրավական ակտի անհրաժեշտությունը.
    Հայաստանի Հանրապետության կառավարության որոշման նախագծի ընդունման անհրաժեշտությունը պայմանավորված  է՝
 - Հայաստանի Հանրապետության կառավարության 2023 թվականի օգոստոսի              11-ի N 1365-Ն որոշմամբ հաստատված ծրագրում (Հավելված 1) միջոցառման իրականացման ժամկետի փոփոխությամբ, ինչպես նաև «Դոպինգ Սփեյս» կազմակերպության կողմից պահանջվող գումարի չափով բանկային երաշխիքը պետական մարմնին տրամադրելու անհրաժեշտությունից:
[bookmark: _GoBack]- Հավելված N 1-ի 13-րդ կետում նշված միջոցառման իրականացումը 2023 թվականի սեպտեմբերի 23-ի փոխարեն կիրականացվի 2024 թվականի ընթացքում ըստ երկկողմանի գրավոր համաձայնեցված ժամանակացույցի:
- Հավելված N 1-ի 14-րդ կետից հետո նոր՝ 14.1-ին կետով լրացնելու հանգամանքը պայմանավորված է հատկացված գումարի չափով պետական մարմնին տրամադրվող բանկային երաշխիքի առկայության անհրաժեշտությամբ:

  2. Ընթացիկ իրավիճակը և խնդիրները
   Ներկա իրավիճակում խնդիրները պայմանավորված են 2023 թվականի սեպտեմբեր ամսին Լեռնային Ղարաբաղում ստեղծված իրավիճակով, ինչպես նաև Հայաստանի Հանրապետություն բռնի տեղահանված մեր հայրենակիցների բարոյահոգեբանական վիճակով, ինչը խոչընդոտ է հանդիսացել միջոցառման պատշաճ իրականացմանը: Ծրագրի իրականացման համար ՀՀ կառավարությունը 2023 թվականին «Դոպինգ Սփեյս» կազմակերպությանը հատկացրել է 2,318,596,8 հազ. դրամ (ներառյալ ԱԱՀ): Կատարված ծախսերի վերաբերյալ կազմակերպության ներկայացված տեղեկատվությունը ընդունվել է ի գիտություն, սակայն որպես հաշվետվություն չի ընդունվել, քանի որ միջոցառման իրականացումը հետաձգվել է և կիրականացվի 2024 թվականին: 
	2024 թվականին իրականացվող միջոցառման համար «Դոպինգ Սփեյս» ՍՊԸ-ին  հավելյալ ֆինանսավորում չի տրամադրվելու։ Միաժամանակ կազմակերպությունը պարտավորվում է առնվազն 1 ամիս առաջ պետական մարմնին տրամադրել հատկացված գումարի չափով բանկային երաշխիք:
Կազմակերպությունը պարտավորվում է պետական մարմնին գրավոր ներկայացնել միջոցառման անցկացման վերաբերյալ 3 ժամկետ, որի հիման վրա պետական մարմինը կհաստատի միջոցառման իրականացման վերջնական ժամկետը։

3. Կարգավորման նպատակը և բնույթը.
Որոշման նախագծի ընդունմամբ կապահովվի ճիշտ, առանց խոչընդոտների և համապատասխան ժամկետներում կազմակերպել «Համաշխարհային աստղի հայաստանյան հյուրախաղեր» երաժշտական նախագծի իրականացման ընթացակարգերը ինչպես հայաստանյան, այնպես էլ արտասահմանյան գործընկերների հետ:
4. Նախագծի մշակման գործընթացում ներգրավված ինստիտուտները և անձինք
   Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության կողմից:
5. Ակնկալվող արդյունքը. 
Իրավական ակտի ընդունման դեպքում ակնկալվում է ծրագրի ամբողջական և պատշաճ իրականացում:

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում:
7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
Այլ իրավական ակտերում փոփոխությունների և/կամ լրացումների անհրաժեշտություն չի առաջանում:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Հայաստանի Հանրապետության Կառավարության 2021-2026 թթ. ծրագիր, ոլորտային և/կամ այլ ռազմավարությունների հետ։
Նախագիծը բխում է «Հայաստանի Հանրապետության մշակույթի պահպանության, զարգացման և հանրահռչակման 2023-2027 թվականների ռազմավարության» 4-րդ գլխավոր նպատակի 4.2 կետից, այն է՝ «Հայաստանի ճանաչելիության բարձրացում» և 4-րդ գերակայությունից, այն է՝ Հայաստանի դիրքավորումը որպես համաշխարհային քաղաքակրթական արժեքների կրող և ստեղծող երկիր, որն իր հերթին կնպաստի մշակութային զբոսաշրջության զարգացմանն ու ընդլայնմանը: 
9. Այլ տեղեկություններ.
       Չկան:
